
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

ARABAKO BATZAR NAGUSIAK

27/2024 Mozioa, martxoaren 7koa, Arabako Lurralde Historikoan ehizako zehapen-espedienteen 
izapidetzea hobetzeko, eta Foru Aldundiari Miñoien patruila berdea (Ingurumeneko Laguntza 
Taldea - ILT) berreskuratzeko eskatzen diona

Arabako Batzar Nagusi hauetako Jasangarritasun, Nekazaritza eta Natura Ingurunearen 
Batzordeak, 2024ko martxoaren 7an egindako bileran, mozio hau onetsi zuen:

27/2024 Mozioa, martxoaren 7koa, Arabako Lurralde Historikoan ehizako zehapen-espe-
dienteen izapidetzea hobetzeko, eta Foru Aldundiari Miñoien patruila berdea (Ingurumeneko 
Laguntza Taldea - ILT) berreskuratzeko eskatzen diona.

1. Arabako Batzar Nagusiek aitortzen dute Arabako Foru Aldundiaren basozainek funtsezko ze-
regina dutela ehizarekin eta basafaunaren kontserbazioarekin lotutako arau-hausteen salaketan, 
eta aitortzen dute oso garrantzitsua dela egin dezaketen lana arau-hausteak detektatzeko eta 
prebenitzeko, eta, horregatik, Arabako Foru Aldundiari eskatzen diote protokolo argi eta arin 
bat ezar dezala basozainek aurkeztutako salaketak jaso eta izapidetzeko. Protokolo horrek ber-
matu beharko du salaketa horiek azkar eta eraginkortasunez kontuan hartzea, betiere kalterik 
egin gabe gardentasuna, inpartzialtasuna eta indarrean dauden araudiak betetzea bermatzeko 
ezarritako prozedurei.

2. Arabako Batzar Nagusiek Arabako Foru Aldundiari eskatzen diote zehapen-espedienteak 
digitalizatzeko, foliazioa, orrikatzea eta koadernatze digitaleko sistema barne hartzen dituen 
kudeaketa elektronikoko sistema bat ezarriz.

3. Arabako Batzar Nagusiek Arabako Foru Aldundiari eskatzen diote ehizako zehapen-es-
pedienteen izapidetzearekin zerikusia duten atal eta zerbitzuen arteko koordinazioa optimizatu 
dezan, izapidetze-denborak murrizteko eta ezarritako epeak betetzeko.

4. Arabako Batzar Nagusiek urteko txosten bat aurkezteko eta argitaratzeko eskatzen diote 
Arabako Foru Aldundiari, Jasangarritasun, Nekazaritza eta Natura Ingurunearen Batzordean, 
ehizako zehapen-espedienteen izapidetze-egoera zehaztuz, prozesuan gardentasuna bermatze 
aldera.

5. Arabako Batzar Nagusiek Miñoien patruila berdea (Ingurumeneko Laguntza Taldea - ILT) 
berreskuratzeko eta indartzeko eskatzen diote Arabako Foru Aldundiari, delitu ekologikoen eta 
ingurumen-delituen prebentzioa eta jazarpena indartzeko.

Vitoria-Gasteiz, 2024ko martxoaren 7a

Lehendakaria
IRMA BASTERRA UGARRIZA

